
DNPKK NO RNPK KONTINUA HALA’OEDUKASAUN SÍVIKA BA JUVENTUDE
Dili-iha sesta feira, 07 Juñu 2019 foin lalais ne’e, ekipa hosi Diresaun Nasional Prevensaun Konflitu
Komunitária  (DNPKK)  ho  Rede  Nasioal  Prevensaun  Konflitu  (RNPK)  implementa  programa
Edukasaun Sivika hodi transmite informasaun kona-ba “Prevensaun no Rezolusaun Konflitu, Papel
DNPKK, Perigu Konsumu Drogas, Tráfiku Umanu, Lei Armas Brancas, Étika Morál no Reflesaun
Esprituál ”, ba lideransa komunitária no juventude iha suku Bairo Pite, Postu Administrativu Dom
Aleixo. Edukasaun sivika ne’e hala’o ho intensaun atu hasa’e konsénsia no valoriza moris juventude
sira-nian,  prevene atu  labele  mosu konflitu,  alerta  antes  ba  juventude kona-ba  prevensaun no
rezoluasaun  konflitu.  Tuir  lideransa  komunitária  suku  Bairo  Pite  hateten  katak  disiminsaun
informasaun liuhusi programa edukasaun sivika ne’e importante tanba eleva koñesimentu lideransa
komunitária no juventude sira-nia atu bele prevene konflitu no kumpri lei no regras sira. Enkuantu,
Xefe  Aldeia  Ruin  Naklekar,  Suco  Bairo-pite  Sra.  Saldina  Guteres  Cardoso  afirma  programa
edukasaun  sivika  ne’e  parte  ida  atu  aumenta  kapasidade  no  koñesimentu  hodi  habelár  ba
informasaun refere ba komunidade sira liu-liu ba juventude sira. Iha fatin hanesan Xefe Juventude
Suku  Bairo  Pite  Sr.  Marcos  Ximenes  haktuir  programa  edukasaun  sivika  atu  loke  espasu  ba
sosiedade ho haklean sira-nia konesimentu kona-ba regras no lei hodi bele kontribui di’ak liu ba sira
ninia moris lor-loron nian. Edukasaun Sívika realiza durante loron ida hanesan programa dahaat
ne’ebé hala’o iha sede suku Bairo Pite ne’ebé ofisialmente loke hosi Diretora DNPKK, Sra. Lidia
Lopes de Carvalho akompaña hosi Xefe Suku Bairo Pite, João Baptista da Costa Belo, Xefe Seksaun
Polisia Komunitária, Sr. Pedro Madeira, Inspetór Polisia, Sr. Domingos Gama hosi Gabinete Juridiku
PNTL. *Estajária*.

